


No Ken Traim Tasol, Yu Mas Save!

Pasin bilong traim nating i no gutpela pasin. Taim laip
bilong yu klostu i laik pinis insait long hausik, yu laik
bungim wanpela Dokta husat i gat save, maski wanpela
long traim nating save bilong en.

Taim laip bilong yu klostu i laik pinis, i no gutpela
sopos yu tingting long traim narapela laip. Yumi mas lukluk
long Tok bilong God.

Laip I Stap Bihain Taim Man I Dai:
"Olgeta man i mas i dai wanpela taim tasol, na bihain

ol i mas kamap long Kot." Hibru 9v24

"Na mi lukim ol daiman i stap, ol man i gat nem na ol
man rating." Rev. 20v12

Sin Bilong Yumi: Olgeta i save mekim sin. Sampela man i
winim arapela man. Tasol sin i pasim yumi long i go long
heven.

"I nogat wanpela man i narapela kain. Nogat. Yumi
olgeta man yumi bin mekim sin." Rom. 3v22-23

Pe Bilong Sin: "Amamas, ol yupela husat i yangpela,
wokabaut wantaim amamas, na tingting bilong yu yet.



Tasol yu mas sve, God bai i kotim yu bihain." Ekles. 11v9

"Tasol ol man i save pret na surik bik, na ol man i no
bilip, na ol man i mekim kain kain pasin nogut tru, na ol
man i kilim man i dai, na ol man i mekim pasin pamuk, na
ol man i wokim posin, na ol man i lotu long god giaman, na
olgeta man i mekim tok giaman, ol bai i kisim ples bilong ol
long bikpela hul i gat hatpela paia i lait long ston salfa."
Rev. 21v8

"Sin i save givim pe long ol wokboi bilong en. Dispela pe
em dai tasol. Tasol God i save givim nating presen long
yumi, em laip i stap oltaim. Dispela laip yumi kisim long
wok bilong Jisas Kraist, Bikpela bilong yumi." Rom. 6v23

Hel I Ples Tru: "Sapos Jas i no lukim nem bilong wanpela
man i stap long buk bilong laip, orait em i tromoi dispela
man i go daun long bikpela hul i gat paia."

Sori Bilong God: "Tasol yumi stap sinman yet na Kraist i
dai bilong helpim yumi. Long dispela pasin God i soim
yumi, em i givim bel bilong em long yumi." Rom. 5v8

"God i gat wanpela Pikinini tasol i stap. Tasol God i
laikim tumas olgeta manmeri bilong graun, olsem na em i
givim dispela wanpela Pikinini long ol. Em i mekim olsem
bilong olgeta manmeri i bilip long em ol i no ken lus. Nogat.
Bai ol i kisim laip i stap gut oltaim oltaim." Jon 3v16



Ofa Bilong Kraist: "Yumi tingim Kraist tu. Em i dai wanpela
taim tasol bilong tekewe sin. Em i stretpela man na i
senisim yumi ol man nogut, bilong bringim yumi i kam long
God. Em i stap man na ol i kilim em i dai, tasol long Spirit
em i kirap na i stap laip." 1 Pita 3v18

Strong Long Bilip: "Man i harim tok bilong mi na i bilip long
dispela em i bin salim mi na mi kam, em i no kamap long
kot, nogat. Em i lusim dai pinis, na nau em i stap laip." 
Jon 5v24

Yu Bin Tingting Long Dispela Tok Bipo O Nogat?

Pikinini bilong God i bel isi tru long olgeta samting bai i
kamap bihain. Em i no wari, em i wetim dispela de, na i go
sindaun wantaim Jisas. Kot bilong God i no inap kotim em,
sin bilong ol i lus pinis. Jisas i no inap daunim na rausim ol.
God i wanbel wantaim em. Olsem wanem long yu, PREN?

